
2. Es en Schiev kapott, es ene Müllemmer fott,
hät d'r Hungk am Stätz en Dos':
Kütt dä Schutzmann anjerannt,
hät uns all dann usjeschannt, -
säht: Wat maat ihr Pänz dann blos!

Refrain
Un da hammer widder hin un her üvverlaat
un han för dä Schutzmann jesaht:
Nä, nä dat wesse mer nit mih,
ganz bestemmt nit mieh,
denn dat han mer nit studeet.
Denn mer woren beim Lehrer Welsch in d'r Klass
un do han mer sujet nit geleet.
Ävver, ävver, ävver dreimol Null es Null, bliev Null,
denn mer woren in d'r Kaygaß in d'r Schull!
Drei-mol Null is Null, bliev Null,
denn mer wo-ren en d'r Kay-gaß en d'r Schull!


